
 
 
 
 
 
 ACTA DA SESIÓN CELEBRADA POLA  XUNTA DE GOBERNO LOCAL  O 
DÍA  NOVE DE SETEMBRO DE 2008, CON CARÁCTER  ORDINARIO. 
 
 SRES. ASISTENTES: 
 
 Alcalde-Presidente   D.  ODÓN C. COBAS GARCÍA 
 Tenentes de Alcalde:  D. ELOY J. IGLESIAS LÓPEZ 
     D. JOSÉ ANTONIO SÁNCHEZ DE LA FUENTE 
       Dª. LUCÍA GONZÁLEZ LOURO 
    Dª. ANA BELÉN PICÓN COTOS 
  
 Secretario  D.  CARLOS J. MÉNDEZ -LOSADA ABALO 
 
 Na Casa do Concello de Vedra, sendo as 20:40 minutos do día  nove de setembro de 
dous mil oito, baixo a  Presidencia do Sr. Alcalde-Presidente don Odón C. Cobas García, 
reúnese en sesión ORDINARIA a XUNTA DE GOBERNO LOCAL, figurando os membros 
da mesma ó inicio desta acta. 
 Declarado aberto o acto pola Presidencia seguidamente pásanse a tratar os asuntos in-
cluídos na seguinte 
 

ORDE DO DÍA 
 
 1º.- Aprobación, se procede, da acta da sesión anterior 
 
 Dáse conta da acta da sesión celebrada o día vinte e seis de agosto do ano que anda-
mos, que é aprobada por unanimidade dos asistentes 
 
 2º.- Instancias de obras de particulares 
 
 2.1.- Instancia num. 1.641/08 de dona Marina Rodríguez Trigo 
 
 Dáse conta da citada instancia na que a interesada, con domicilio en Santiago de 
Compostela, solicita licenza para a rehabilitación da súa vivenda, consistente no arranxo do 
tellado nunha superficie aproximada de 100 m2, situada en Ramil -San Fins de Sales, en solo 
de expansión de núcleo rural (N2) 
 A Xunta de Goberno, á vista do informe favorable do técnico municipal, acorda con-
ceder a licenza solicitada, debendo as obras axustarse ás seguintes condicións: non se modifi-
cará o volume actual da edificación; non afectarán á estructura da mesma e non se alterará a 
tipoloxía da cuberta existente, debendo manter tanto a altura da cornixa coma a do cumio, así 
como as pendentes dos faldróns; en cumprimento da lei 9/2002, de ordenación urbanística e 
protección do medio rural de Galicia, a tella será cerámica. Ademais e de acordo co estable-
cido no artigo 3 do Real Decreto 1627/1997, do 24 de outubro, polo que se establecen as dis-
posicións mínimas de seguridade e saúde nas obras de construción, deberá proceder ó no-
meamento do coordinador de seguridade e saúde 



 Esta licenza non surtirá consecuencias mentres non se faga efectivo o pagamento das 
taxas e imposto municipal correspondente, que ascende, segundo liquidación provisional, á 
cantidade de cento quince euros con trinta e seis céntimos (#115,36#) 
 
 2.2.- Instancia núm. 1.550/08 de don Francisco Iglesias Sandá 
 
 Dáse conta da citada instancia na que o interesado, con domicilio en Vedra, solicita li-
cenza para o reformado de vivenda unifamiliar (licenza num. 39/2008) e construción de soto 
na mesma, situada en Pousada de Abaixo, en solo de expansión de núcleo rural (N2) segundo 
o reformado presentado redactado pola arquitecta dona Mercedes Rosón Varela cun orzamen-
to de 18.000,00 euros 
 A Xunta de Goberno, á vista do informe favorable do técnico municipal, acorda con-
ceder a licenza solicitada, debendo as obras axustarse ás condicións establecidas na licenza 
previa. 
 Esta licenza non surtirá consecuencias mentres non se faga efectivo o pagamento das 
taxas e impostos municipais establecidos ó efecto, que ascenden, segundo liquidación provi-
sional, á cantidade de catrocentos vinte (#420,00#) euros 
 
 2.3.- Instancia núm. 1.496/08 de Unión Fenosa Distribución, SA 
 
 Dáse conta da citada instancia na que don Juan Ramón Guijarro Castro, en represen-
tación de Unión Fenosa Distribución, SA, solicita licenza para construción de canalización 
eléctrica para dar subministro a unha vivenda unifamiliar  procedendo ao corte dun vial mu-
nicipal, situado en Laraño, San Xián de Sales. 
 A Xunta de Goberno, á vista do informe favorable do técnio municipal, acorda conce-
der a licenza solicitada, debendo as obras axustarse ás seguintes condicións: procederase á 
reposición do pavimento existente debendo deixalo nas mesmas condicións existentes. 
 Esta licenza non surtirá consecuencias mentres non se faga efectivo o pagamento das 
taxas e impostos municipais establecidos para o efecto, que ascenden, segundo liquidación 
provisional, á cantidade de noventa e tres euros con noventa e sete céntimos (#93,97#) euros 
 
 3º.- Acordo, se procede, sobre adxudicación provisional do servizo de conserva-
ción, reposición e mantemento dos alumeados públicos municipais 
 
 Dáse conta da única oferta presentada , das tres solicitadas, por Electricidad Cruceiro, 
S.L, para optar á adxudicación, por procedemento negociado sen publicidade, do servizo de 
conservación, reposición e mantemento dos alumeados públicos municipais, de acordo co 
prego de cláusulas administrativas particulares aprobado pola Xunta de Goberno en sesión 
celebrada o día dezanove de agosto do ano que andamos e publicadas no Perfil de contratante 
(www.concellodevedra.com) 
  
 A Xunta de Goberno acorda: 
 
 
 Primeiro.- Declarar válida a licitación e adxudicar provisionalmente o contrato de 
conservación, reposición e mantemento dos alumeados públicos municipais por ser a única 
oferta presentada no prezo de cincoenta e oito mil cincocentos un euros con cincoenta cénti-
mos  (#58.501,50#) mais nove mil trescentos sesenta euros con trinta céntimos 
(#9.360,30#)de IVE. 



 Segundo.-- Notificar e requirir a Electricidad Cruceiro, S.L  para que presente, de-
ntro dos quince días hábiles seguintes á data de publicación da adxudicación provisional no 
Perfil de Contratante , a documentación xustificativa de atoparse ó corrente no cumprimento 
das súas obrigas tributarias e coa Seguridade Social e calesquera outros documentos acredita-
tivos da súa aptitude para contratar,a sí como constituir a garantía definitiva 
 Terceiro.- Publicar a adxudicación provisional do contrato mediante anuncio no Per-
fil do Contratante 
 Cuarta- Delegar na Alcaldía a adxudicación definitiva da citada obra, no caso de non 
existir reclamacións á adxudicación provisional 
  
 4º.- Dar conta de Resolucións da Alcaldía 
 
 4.1.- Dáse conta da Resolución da Alcaldía de data vinte e un de agosto do ano que 
andamos, pola que se designan os membros da mesa de selección para a contratación dun ar-
quitecto/aparellador para a aplicación das normas do hábitat galego, con cargo á subvención 
outorgada pola Consellería de Vivenda 
 A Xunta de Goberno dáse por enterada 
 
 4.2.- Dáse conta da Resolución da Alcaldía de data vinte e seis de agosto do ano que 
andamos, pola que se lle concede a  praza solicitada a dona Ylenia Quián Varela  na escola 
infantil para o curso 2008-2009. 
 A Xunta de Goberno dáse por enterada 
 
 4.3.- Dáse conta da Resolución da Alcaldía de data vinte e oito de agosto do ano que 
andamos, pola que se autoriza  o disparo de fogos de artificio o día 31 de agosto na parroquia 
de Trobe 
 A Xunta de Goberno dáse por enterada 
 
 4.4.- Dáse conta da Resolución da Alcaldía de data vinte e nove de agosto do ano que 
andamos, pola que se autoriza o disparo de fogos de artificio os días 7, 8 e 14 de setembro en 
Ponte Ulla con motivo das festas do Gundián 
 A Xunta de Goberno dáse por enterada 
 
 4.5.- Dáse conta da Resolución da Alcaldía de data vinte e nove de agosto do ano que 
andamos, pola que á vista das puntuacións obtidas e da proposta da Mesa de Selección ordé-
nase a contratación de don Fernando Faya Martínez como arquitecto para a apliacción das 
normas do hábitat galego 
 A Xunta de Goberno dáse por enterada 
 
 4.6.- Dáse conta da Resolución da Alcaldía de data dous de setembro do ano que an-
damos pola que se acorda solicitar unha axuda para o mantemento da escola infantil de San 
Fins de Sales, ó abeiro da orde de Vicepresidencia da Igualdade e do Benestar do 23 de xullo 
de 2008 
 A Xunta de Goberno acorda ratificar a citada Resolución 
 
 5º.- Outros asuntos 
 
 5.1.-  Escrito num. 1.631/08 de don Manuel R. Devesa Sánchez 
 



 Dáse conta do citado escrito no que o interesado, con domicilio en San Pedro de Sa-
randón, expón que é titular dun vehículo marca Renault 4, matrícula  C-0614-X, con data de 
matriculación 15/07/1983, polo que solicita a concesión da bonificación no Imposto sobre 
Vehículos de Tracción Mecánica. 
 A Xunta de Goberno, á vista da documentación presentada, e de acordo co establecido 
no artigo 9º.2 da ordenanza fiscal reguladora do citado imposto, acorda concederlle a bonifi-
cación do 100% da cota con efectos do 01/01/2009. 
 
 5.2.- Escrito núm. 1661/08 da Asociación Cultural e de Festexos AFESA 
 
 Dáse conta do citado escrito no que don Jorge Cerdeira Louro, en representación da 
Asociación Cultural e de Festexos AFESA de San Fins, solicita unha axuda económica para a 
celebración da XXI festa da orella. 
 
  A Xunta de Goberno acorda concederlle unha axuda por importe de setecentos cin-
coenta (#750,00#) euros. 
 
 5.3.- Escrito núm. 1640/08 de Montserrat Ferreiro Vilasante 
 
 Dáse conta do citado escrito no que dona Montserrat Ferreiro Vilasante solicita que se 
lle recoñezan os seus estudos no conservatorio superior de música da Coruña  como suficien-
tes para solicitar o bono bus escolar para o curso 2008/2009 dende o seu domicilio ata San-
tiago de Compostela. 
 A Xunta de Goberno acorda acceder ao solicitado. 
 
 5.4.- Acordo, se procede, sobre a adxudicación da concesión do servizo de auga pota-
ble e saneamento. 
  
 Dáse conta da única oferta presentada, das tres solicitadas, pola empresas 
AQUAGEST, S.L, para optar á adxudicación, por procedemento negociado sen publicidade, 
do servizo de abastecemento de auga potable e saneamento no concello de Vedra, de acordo 
co prego de cláusulas administrativas particulares aprobado pola Xunta de Goberno. 
 
 A Xunta de Goberno acorda: 
 
 Primeiro.- Declarar válida a licitación e adxudicar provisionalmente o contrato do 
servizo de abastecemento de auga potable e saneamento no concello de Vedra, por ser a única 
oferta presentada segundo as condicións económicas establecidas na consiguiente oferta. 
 
 Segundo.- Notificar e requirir a AQUAGEST, S.L  para que presente, dentro dos 
quince días hábiles seguintes á data de publicación da adxudicación provisional no Perfil de 
Contratante  a documentación xustificativa de atoparse ao corrente no cumprimento das súas 
obrigas tributarias e coa Seguridade Social e calesquera outros documentos acreditativos da 
súa aptitude para contratar, así como constituir a garantía definitiva 
 
 Terceiro.- Publicar a adxudicación provisional do contrato mediante anuncio no Per-
fil do Contratante 
 
 Cuarta- Delegar na Alcaldía a adxudicación definitiva da citada obra, no caso de non 
existir reclamacións á adxudicación provisional. 



 
 
 5.5.- Acordo, se procede, sobre a concesión de Subvencións a entidades deportivas. 
 
 En función da proposta da comisión de valoración correspondente a Xunta de Gober-
no acorda conceder as subvencións que a continuación se relaciona:  
 
 *CLUB OLÍMPICO DE VEDRA: 2.508,00 EUROS 
 *C.F. SALA FEMININO RIO ULLA: 1.293,00 EUROS 
 *C.D. SAN MAMED: 2.224,00 EUROS 
 *E.D. RIBADULLA: 1.939,00 EUROS 
 *U.D.VAL DO ULLA: 1.034,00 EUROS 
 
 
 5.6.- Acordo, se procede, sobre a sinalización de pistas municipais. 
 
 Á vista da súa necesidade e conveniencia dado o deterioro observado últimamente 
nas pistas sinalizadas no informe técnico solitado para o efecto reflictidas no plano adxunto e 
que discorren polos lugares de Gundián, Noveledo e San Xoán da Cova da parroquia de Pon-
te Ulla, a Xunta de Goberno acorda proceder á sinalización para a regularización do tránsito 
nos ditos viais municipais. 
 Así mesmo, aprobar o orzamento establecido para o acondicionamento delas que as-
cende á cantidade de cento trinta e catro mil douscentos oitenta e dous con corenta e seis eu-
ros (#134.282,46#) 
 
 Conclúe ó fio das vinte e tres horas. 
  
 
 
 
 
  


